
16.08.21- Referat frå Rotary tur til Flåvær med Sunnmørsjekta «Anna Olava»
Til stades:23 medlemmar, to gjester.
På Flåvær blei vi møtt av  Aina og Bjørnar, oldebarna til Erling Torvholm. Dei viste oss rundt på øya og fortalde historia til øya. Ola hadde med trekkspel, vi starta med allsang i sjøbuda, «Så lange skutan kan gå»
Det  er dokumentert at alt frå 1613 var Flåvær ein sentral handelstad. Sjøbuda  vart brukt  til handel, fiske, butikk og postkontor frå 1873 til 1976. Flåvær var ein sentral stoppestad for Jektene som kom sjøvegen. Hamna var den fyrste etter Stadhavet og vart kalla «pinebenken» fordi Jektene låg ofte og venta på betre ver. Det kom folk frå mange land, og det kunne vere folksamt på øya. I 1850 vart det gjort ei folketeljing, 1004 personar var samla på øya. På Flåvær var også  bakeri, i hovudhuset telegrafstasjon frå 1869, flytta i 1908. I 1937 vart det slutt på handel.
[bookmark: _GoBack] Vi fekk omvising på sjøbuda, der butikken og postkontoret var, og andre reiskap som vart brukt til ulike gjeremål på sjø og land. Vidare til hovedhuset som låg fint til, skjerma med hekk for ver og vind , hage med  blomster og høge, gamle, flotte tre som har klart seg i allslags ver og vind. 21 personar har budd i huset. Omvising på skulen, som vart  røyst i 1929, lagt ned i 1961,seinare opna for 1 elev i perioden 1981-1984. Skulen vart brukt til vallokale.
Det var ein flott og minnerik tur, fin start på Rotary året. Vi fekk sjå og høyre mykje spennande historie. Stor takk til flinke guidane Aina og Bjørnar. Fin båttur heim med Sunnmørsjekta «Anna Olava», og trekkspelmusikk med Ola.  

